ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2021 թվականի օգոստոսի 6-ի թիվ 3 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀԱԷԿ-ԲՄԱՊՁԲ-16/21»       
«ՀԱԷԿ» ՓԲԸ-ի կարիքների համար Հայկական ԱԷԿ-ի թիվ 2 էներգաբլոկի ռեակտորային բաժանմունքի պատասխանատու սպառիչների հովացման համակարգերի (ՊՍՀՀ) I և II անցուղիների համար խողովակաշարերի և փականների ձեռքբերման նպատակով կազմակերպված «ՀԱԷԿ-ԲՄԱՊՁԲ-16/21» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2021թ. օգոստոսի 4-ին ստացված հարցադրումը և դրա վերաբերյալ 2021թ. օգոստոսի 6-ին տրամադրված պարզաբանումները`

	Հարցադրում N 1
	Մատակարարված ապրանքների դիմաց փաստացի ընդունումը Ձեր կողմից քանի օրում է իրականացվելու?

	Պարզաբանում N 1
	Ապրանքների հանձնման ընդունման կարգը հստակ ներկայացված է մրցույթի հրավերի Հավելված №6-ի (Պայմանագրի նախագիծ) 5-րդ կետում:

	Հարցադրում N 2
	Ապրանքների համար երաշխիքային ժամկետ է սահմանվում 24 ամիսը՝ շահագործման հանձնելու օրվանից – խնդրում եմ հստակ սահմանել ՀԱԷԿ-ի կողմից շահագործման հանձնելու ժամկետը, քանի որ պայմանագրի ապահովման ներկայացման պարագայում պետք է հստակ սահմանված լինեն բանկային երաշխիքի գործողության ժամկետը:

	Պարզաբանում N 2
	Ապրանքները նախատեսված է ձեռք բերել մինչև ՊՆՎ (պլանային նախազգուշական վերանորոգում) 2022թ., իսկ տեղադրման աշխատանքները կատարել ՊՆՎ 2022-ի ընթացքում, ուստի ապրանքները նախնական պլանավորմամբ շահագործման կհանձնվեն ՊՆՎ 2022թ. ավարտից հետո ՀԱԷԿ-ի №2 էներգաբլոկի թողարկա-կարգաբերման աշխատանքների ժամանակ:

	Հարցադրում N 3
	Սույն ընթացակարգի շրջանակներում ՀՀ ռեզիդենտ չհանդիսացող անձի հետ պայմանագիր կնքելու դեպքում պայմանագրի կատարման փուլում առաջացող` ՀՀ պետական բյուջե վճարման ենթակա հարկերը հաշվանցվում և ՀՀ պետական բյուջե են վճարվում ՀՀ ռեզիդենտ չհանդիսացող անձին վճարման ենթակա գումարից – խնդրում եմ հստակ պարզաբանել ոչ ռեզիդենտ ընկերության կողմից մասնակցության հայտ ներկայացնելու դեպքում, հավելված 2-ում /գնային առաջարկում/ արդյոք ԱԱՀ-ն պետք լրացվի 4-րդ սյունակում?

	Պարզաբանում N 3
	Գնային առաջարկի ներկայացման կարգը սահմանված է ՀՀ կառավարության 2017 թվականի մայիսի 4-ի N 526-Ն Որոշմամբ հաստատված "Գնումների գործընթացի կազմակերպման կարգով", ինչպես նաև մրցույթի հրավերի 5-րդ կետով:


Սույն հայտարարության հետ կապված լրացուցիչ տեղեկություններ ստանալու համար կարող եք դիմել               «ՀԱԷԿ-ԲՄԱՊՁԲ-16/21» ծածկագրով գնման ընթացակարգի գնահատող հանձնաժողովի քարտուղար`                        Անի Ախոյանին:

